
Die Hoogte Boerevereniging maak reeds jare lank ’n 
tasbare verskil by Heilbron se Huis Bron-van-Heil 
tehuis vir bejaardes. 
Hoewel die vereniging eers onlangs by die Senwes 
AgriRewardsPlus-program aangesluit het, strek hul 
betrokkenheid by die tehuis al baie verder terug. Sedert 
2014 hou die boere jaarliks ’n spesiale braaidag vir die 
inwoners - ’n dag van saamkuier, stories vertel en 
gemeenskap bou.
Vir die lede van die Hoogte Boerevereniging is die 

ondersteuning van die tehuis persoonlik. Baie van die 
inwoners is mense wat hulle ken, of in die verlede 
geken het. Soos sommige van die boere dit self stel: 
hulle weet hulle kan eendag ook daar aftree.
Die vereniging is tans deel van die Senwes 
AgriRewardsPlus #TopTien-inisiatief. Indien hulle die 
R50 000-prys sou wen, beplan hulle om die geld te 
gebruik om semi-private badkamers by die tehuis te 
bou - ’n verbetering wat die inwoners se waardigheid 
en lewenskwaliteit merkbaar kan verhoog.

Vir die Hoogte Boerevereniging gaan dit egter oor 
meer as net geld. Dit gaan oor om tyd te gee, om 
teenwoordig te wees, en om te sorg vir mense wat deel 
is van hul gemeenskap. Gaan na Senwes se Facebook-
blad en gee die Boerevereniging se AgriRewardsPlus 
plasing 'n duimpie op.
Op die foto: Willie Matthee (Hoogte Boerevereniging 
Sekretaris), Sandra Mynhardt (Huis Bron-van-Heil), Johan 
Germishuys jnr. (Hoogte Boerevereniging Voorsitter) en 
Johan Germishuys snr. (Hoogte Boerevereniging Senior Lid)

Ngwathe skuld Eskom miljarde, maar partytjies gaan voort
Die Ngwathe Plaaslike Munisipaliteit se skuld aan Eskom het tot byna

R3 miljard gestyg, terwyl inwoners moontlik vanaf Mei kragonderbrekings in die 
gesig staar indien die skuldkrisis nie opgelos word nie.

Eskom het verlede week ’n openbare kennisgewing uitgereik waarin gewaarsku 
word dat die elektrisiteitstoevoer aan Ngwathe en verskeie ander munisipaliteite 
gesny of beperk kan word weens agterstallige skuld. Volgens die kennisgewing 
staan Ngwathe se uitstaande bedrag tans op sowat R2,9 miljard.

Die moontlikheid van kragonderbrekings kom terwyl die munisipaliteit reeds 
onder intense druk is ná ’n hofuitspraak wat bepaal het dat die provinsiale 
regering by die munisipaliteit moet ingryp weens swak dienslewering.

Intussen het onlangse munisipale uitgawes, veral sosiale geleenthede rondom 
burgemeester Victoria de Beer, verdere vrae laat ontstaan oor prioriteite by die 
munisipaliteit. Onder meer ’n groot verjaarsdagviering vir die burgemeester 
asook ’n fiksheidsbyeenkoms wat die afgelope naweek plaasgevind het, het 
kritiek ontlok te midde van die groeiende skuldkrisis.

Kritici vra waar die geld vir sulke geleenthede vandaan kom terwyl die 
munisipaliteit se skuld aan Eskom steeds opstapel en basiese dienste in gedrang 

is. Die situasie laat inwoners en ondernemings, wat hul kragrekeninge getrou 
betaal, toenemend bekommerd oor moontlike kragonderbrekings.

Die burgerregteorganisasie AfriForum het intussen ’n brief aan die 
munisipaliteit gestuur waarin antwoorde geëis word oor hoe die skuld ontstaan 
het en hoe dit betaal gaan word.

Die organisasie vra ook vir ’n geloofwaardige terugbetalingsplan en 
versekering dat inwoners wat hul rekeninge betaal nie uiteindelik die slagoffers 
van die munisipaliteit se finansiële probleme sal wees nie.

Ngwathe is reeds vir maande in ’n regsstryd met AfriForum oor dienslewering. 
Die Hooggeregshof het in Junie verlede jaar beslis dat die munisipale raad 
ontbind moet word en dat die provinsiale regering ingevolge die Grondwet by die 
munisipaliteit moet ingryp. ’n Verdere hofbeslissing het onlangs bepaal dat dié 
bevel onmiddellik geïmplementeer moet word. 

Met die Eskom-skuld wat nou gevaarlik naby aan die R3 miljard-kerf staan, 
waarsku waarnemers dat die munisipaliteit vinnig ’n oplossing moet vind om te 
verhoed dat gemeenskappe in die donker gelaat word. AfriForum sê verdere 
regstappe word oorweeg indien daar nie spoedig daadwerklike optrede volg nie.

• Elmarie Els-Hammann

Op 17 Maart vier ons 
Internasionale Maatskaplike 
Werkersdag. Engo het tans 81 

maatskaplike werkers wat diens lewer 
by Jeugsorgsentrums, Gesinsorgkantore 
en Aannemingsdienste regoor die 
Vrystaat.

Engo Gesinsorg lewer maatskaplike 
dienste wat gegrond is op Bybelse 
beginsels en professionele, wetlike 
standaarde. Die fokus is op die 
beskerming van kinders en die 
ondersteuning van gesinne volgens die 
Kinderwet 38 van 2005. Dienste sluit 
voorkoming deur ouerskapprogramme 
en gesinsondersteuning in, vroeë 
intervensie deur berading en 
begeleiding, statutêre ingryping 
wanneer ’n kind se veiligheid in gevaar 
is, asook nasorg om gesinne te help om 

weer stabiliteit te bou. By Kinder- en Jeugsorgsentrums werk maatskaplike 
werkers met kinders wat ingevolge hofbevele geplaas is. Hulle doen assesserings, 
stel ontwikkelingsplanne op en bied emosionele ondersteuning om kinders te help 
om trauma en verandering te verwerk. Daar word ook met biologiese families 
gewerk om moontlike gesinshereniging te ondersoek, en ouer kinders word 
voorberei vir ’n meer onafhanklike lewe deur lewensvaardighede aan te leer.

Aannemingsmaatskaplike werkers doen assesserings van voornemende ouers en 
begelei gesinne deur die aannemingsproses. Hulle bied ondersteuning aan 
biologiese ouers, aanneemouers en kinders, hanteer die nodige administratiewe en 
statutêre prosesse en monitor die kind se aanpassing in die nuwe gesin. ’n Tipiese 
dag van ’n maatskaplike werker behels administrasie, konsultasie met 
kinderversorgers en direkte terapeutiese werk met kinders. In hierdie sessies help 
maatskaplike werkers kinders om hul gevoelens te verwerk en emosioneel sterker 
te word. Die werk bring egter ook uitdagings. Maatskaplike werkers werk dikwels 
met ernstige gevalle van trauma, mishandeling en verwaarlosing. Daar is ook 
dikwels ’n tekort aan hulpbronne, en die balans tussen administratiewe werk en 
direkte kontak met kinders kan uitdagend wees. Daarom is selfversorging en 
ondersteuning vir maatskaplike werkers ook belangrik. ’n Goeie maatskaplike 
werker beskik oor eienskappe soos empatie, geduld, goeie 
kommunikasievaardighede, probleemoplossing, integriteit en ’n diep passie om ’n 
verskil in die lewens van kinders en gesinne te maak. Vir meer inligting oor Engo, 
besoek www.engo.co.za of stuur ’n e-pos na info@engo.co.za.

Internasionale Maatskaplike Werkersdag
Nuus uit Ringerstraat Jeugsorgsentrum

Dié een of daardie een. Ek weet 
nie of julle al die speletjie 
gespeel het nie.

Markus is ’n pragtige seuntjie wat 
hierdie jaar sewe jaar oud word. Hy 
hou van bulletjierugby en lees en 
somme maak. Hy is ’n diep seun wat 
dinge oordink voordat hy ’n opinie 
vorm.

Ek vra hom: As jy moet kies, watter 
een sou jy wou hê? Wil jy eerder tien 
vingers hê wat van Niknaks gemaak is 
of kondensmelk wat uit jou neus loop? 
Hy het eers gegril, en toe sien ek die 
frons tussen sy oë.

“As ek die Niknaks afbyt, groei dit 
weer?” wou hy weet.

Baie beslis.
“As ek aan papiere vat, gaan dit geel 

word?” Die volgende vraag.
Ja, want dit is wat Niknaks doen.
“Gaan daar vir altyd kondensmelk uit 

my neus loop?”
Natuurlik.
“Hoe gaan ek my neus blaas?”
Wonder ek ook.
Dit het ons omtrent 10 minute gevat 

om al die details uit te klaar. En ek wag 
nog dat Markus moet sê watter een hy 
kies: dié een of daardie een.

Ons was onlangs vir ’n naweek by ’n 
vakansieoord. Saam met ons was daar 
kennisse saam met wie ons in die kerk 
is. Ons speel toe ook dié een of daardie 
een.

Roomys of frozen yogurt? Maklik: 
roomys vir my goeie man en frozen 
yogurt vir my.

See of bosveld? See vir ons altwee.
Biefstuk of vis? Biefstuk vir my goeie 

man, vis vir my.
En daar volg ’n hele klomp vrae 

waarop ons moes kies. Jy moes die 
keuse maak. Ek is verbaas, want daar is 
dinge wat ek nie van my goeie man 
geweet het nie, keuses wat hy gemaak 
het wat ek glad nie sien kom het nie.

Dit het my net weer geleer dat ek nie 
regtig iemand ken nie, ook nie iemand 
met wie ek al vir langer as ’n dekade 
getroud is nie. Dit het weer my oë 
oopgemaak.

Aan die begin van die jaar het ek ’n 
werksdokument saamgestel vir my 
kollegas en ons het ook ’n 
opleidingsessie daaroor gehad. Die 
aanbieding was lekker, dit het my 
teruggeneem na die dae toe ek 
skoolgehou het. In plaas van om voor die 

gehoor te staan, het ek tussen hulle 
deurgeloop en ons het ’n interaktiewe 
sessie gehad.

Aan die einde van die sessie het ek vir 
elkeen ’n dié een of daardie een kaartjie 
uitgedeel. Ons baas was ook in die 
gehoor, so ook ’n ander, ouerige man. Ek 
moes drie keer sê dat ons die kaartjie 
eers gaan gebruik wanneer ons klaar is 
met die opleiding.

En julle het gedink dat kinders erg is?  
I pack my case.

Iedergeval. Aan die einde van die 
sessie kon elkeen sy kaartjie omdraai, en 
ek het ’n paar name gekies om vir ons 
terugvoer te gee. Ons het lekker gelag 
vir die terugvoer.

Hier is ’n paar vrae:
Wil jy eerder ’n troetelvark hê of ’n 

troetelkoei?
Wil jy eerder ’n muishond of ’n 

tarantula in jou handsak hê?
Wil jy eerder onsigbaar wees of wil jy 

eerder die vermoë hê om te kan vlieg?
Wil jy eerder vir ’n jaar lank pizza eet 

of koek eet?
Wil jy eerder blaf soos ’n hond elke 

keer as jy lag of wil jy eerder kwaak 
soos ’n padda as jy kwaad word?

Wil jy eerder mooi lyk in die regte 
lewe of wil jy altyd mooi selfies neem?

Jy mag nie op die draad sit nie. Jy 
moet ’n keuse maak, en binne sekondes. 
Dit is nogal groot pret.

’n Ouerige man in die vergadering het 
die laaste Wil-jy-eerder vraag gekry. Hy 
het vertel dat hy nooit selfies neem nie, 
dus kies hy maar die eerste opsie. Hy wil 
eerder mooi lyk.

Die ouerige man was vir ons almal ’n 
navolgingswaardige persoon. Wys, maar 
nie afbrekend wat betref kommetaar nie. 

Hy was ’n belese en berese man met ’n 
string grade agter sy naam.

’n Paar weke daarna is hierdie man 
dood, in die tuiste (en dalk die arms) 
van sy meisie. En ja, hy het ook ’n vrou 
en kinders in die regte lewe gehad.

Wat my laat wonder het of ons ooit 
regtig mekaar ken, al leef ons saam met 
mekaar? Ons kan dalk iemand se 
optrede tot ’n mate voorspel, maar wat 
van die klein dinge? Ek ken my goeie 
man goed genoeg om te weet dat ek nie 
tamaties aan hom moet voorsit nie. Hy 
sal ook nie sy mond aan afval waag 
nie, wat weer my tande laat water.

Maar ek het nie geweet dat hy eerder 
aan Masterchef sou wou deelneem as 
aan Survivor nie. Hy is mos ’n Boy 
Scout, en daarom, het dit in my kop 
singemaak, moet hy eerder aan 
Survivor deelneem.

Ek het gedink die ouerige man sou 
regtig ’n voorbeeldige man wees, maar 
die feit dat hy sy laaste asem elders 
uitgeblaas het, het my opinie van hom 
verander.

Ek het net weer geleer dat ons 
mekaar nie regtig so goed ken soos wat 
ons dink nie. Want soos wat die jare 
aanskuif, verander ons voorkeure en 
afkeure, dalk verander die manier hoe 
ons na ’n huwelik kyk (soos die ouerige 
man), dalk verander ons interpretasie 
van dinge wat aanvaarbaar en 
toelaatbaar is, ek weet nie.

Ek dink ek weet wat ek hierdie 
naweek gaan doen: ek gaan ’n lys Wil-
jy-eerder vrae uitdruk, en ek en goeie 
man gaan mekaar weereens goed leer 
ken.

Oor die Niknaks en die kondensmelk: 
ek dink nog daaraan.

Uit die Pen:Uit die Pen: Week 11

Heilbron: Sunday, 08 March 2026 – Three suspects aged between 27 and 33 
are expected to appear before the Heilbron Magistrate’s Court on charges of 
possession of suspected stolen vehicle.

On Friday, 06 March 2026, at about 20:00, police members received information 
regarding a stolen vehicle. The vehicle had reportedly been parked near a certain club 
in Sasolburg on Thursday, 05 March 2026, when the complainant allegedly lost his car 
keys. Upon returning the following day, the complainant discovered that the vehicle 
was missing. He then activated a tracking company and reported the incident to the 
police. Members from the Fezile Dabi District TRIO Task Team, together with 
Sasolburg Crime Prevention, immediately responded to the information. Their follow-
up led them to the R57 towards Heilbron, where the vehicle was eventually spotted 
and stopped in the Heilbron vicinity.

Three suspects, one male (33) and two females aged 27 and 28, were arrested for 
possession of a suspected stolen vehicle. The stolen vehicle was recovered.

The suspects are expected to appear before the Heilbron Magistrate’s Court soon on 
charges of possession of suspected stolen vehicle.

Three suspects are expected to appear before court on 
charges of possession of a suspected stolen vehicle

Kleuterkasteel het onlangs hul nuwe beheerliggaam 
vir 2026 bekendgestel. Die span bestaan uit Sune 
Pienaar, Jana Bester, Francois Naudé, Gerbus Swart, 

Lee-Ann Potgieter, Cornelle van Rooyen en Andrew van Eden.
Die skool bedank die lede van die nuwe beheerliggaam vir 

hul bereidwilligheid om tyd en energie te beywer vir die 
vorentoe ontwikkeling van Kleuterkasteel. Die gemeenskap 
word genooi om die span te ondersteun en saam te werk aan 
’n jaar van groei, samewerking en liefdevolle sorg vir die 
kleuters.

Nuwe Beheer-
liggaam vir 2026

Tamilyn Nagel, voorheen van Heilbron, is op 7 Maart 2026 in die 
ABKSA Kerk in Kroonstad met Carel-Pieter Cronje in die huwelik 
bevestig. Familie en vriende het die spesiale geleentheid saam met die 
paartjie gevier.
Die egpaar vestig hulle nou in Kroonstad waar hulle hul toekoms saam 
aanpak. 

TroukoorsTroukoors

Die jaarlikse Wêreldbiddag 
vir Vroue-geleentheid 
het op 6 Maart by die 

Moedergemeente in Heilbron 
plaasgevind waar meer as 170 dames, 
van oud tot jonk, saamgekom het om in 
gebed te verenig.

Vanjaar se tema, “Kom, Ek sal aan 
jou rus gee,” is deur Christenvroue in 
Nigerië gekies. Die program is deur 
Marina van Zyl gelei en het ’n 
besondere atmosfeer van saamwees en 
geestelike verdieping geskep waar 
vroue as sussies in Christus saam kon 
bid.

Meer as 170 dames woon 
Wêreldbiddag vir Vroue by

Lené Houy behaal kwalifikasie Lené Houy behaal kwalifikasie 
in Vroeë Kinderontwikkelingin Vroeë Kinderontwikkeling
Lené Houy, dogter van James Houy 

en wyle Melda Houy, het onlangs 
haar kwalifikasie in Early Childhood 

Development Level 4 deur EduExperts suksesvol 
voltooi.
Lené het in Februarie 2024 met haar studies begin 
en vir ongeveer ’n jaar en ’n half hard gewerk om 
die kursus te voltooi. Haar belangstelling in die 
ontwikkeling en opvoeding van jong kinders het 
haar gemotiveer om die kwalifikasie aan te pak.
Volgens Lené was die studietydperk ’n 
waardevolle leerervaring wat haar nie net nuwe 
kennis gegee het nie, maar haar ook verder 
voorberei vir ’n loopbaan waar sy met kinders kan 
werk.
Sy het reeds planne vir die toekoms en hoop om 
volgende haar TEFL-kursus te voltooi. Met dié 
kwalifikasie sal sy die geleentheid hê om moontlik 
oorsee vir jong kinders skool te gee.
Met dié kwalifikasie agter haar naam, sien Lené 
uit na nuwe geleenthede en die volgende stap in 
haar loopbaan in die onderwysveld.

Die oggend se verrigtinge is verder verfraai deur Renet van 
Rooyen wat twee winkelpoppe met blomme en blare versier 
het. Die uitbeelding het die simboliek van die dorp se vroue 
mooi vasgevang – mooi, uniek en weerbaar; vroue wat blom 
waar hulle geplant is en aanhou groei ten spyte van 
uitdagings.

Na afloop van die verrigtinge is die dames bederf met ’n 
lekkerny en ’n bonkige paar oorbelle as aandenking van die 
geleentheid. Dit was voorwaar ’n oggend van saamwees en 
gebed wat nog lank onthou sal word.

Die Wêreldbiddag vir Vroue is ’n wêreldwye ekumeniese 
beweging van Christenvroue, -mans en -kinders wat elke jaar 
op die eerste Vrydag in Maart vergader om ’n besondere dag 
van gebed te vier. In Heilbron maak Moedergemeente en 
Heilbron-Suid beurte om dié biddag aan te bied.

Lekkerlag-Dag vir 
Huppel Trippel

Groot sports was Dinsdag die 
wagwoord vir die Huppel 
Trippel-lede. Dit was 'n dag 

vir speletjies speel en net mekaar se 
geselskap geniet. Het jy al probeer 
om, met 'n hele appelkoos-lekker in 
jou mond te sê: "Hallo, hoe gaan dit 
met jou"? Of om 'n ping-pong balletjie 
van een plastieklepel in 'n ander 
persoon se plastieklepel te sit sonder 
dat dit val...en dít boonop teen tyd? 
Of om 'oorlog' te maak met ballonne? 
Hierdie was net 'n paar van die 
lekker speletjies van die oggend. Op           
24 Maart lei Nonna die program met 
'n bespreking oor vreemde gelowe oor 
die wêreld. Heilbronners is weereens 
welkom om te kom saamkuier.

Hoërskool Heilbron het die afgelope naweek hul naam hoog gehou toe 
22 atlete aan die Vrystaat Atletiekkampioenskappe deelgeneem het. 
Die skool het nie net sterk deelname gehad nie, maar ook verskeie 

uitstekende plasings behaal teen van die beste jong atlete in die provinsie.
Die sekondêre atlete het reeds op 6 en 7 Maart in Bloemfontein deelgeneem, 

terwyl die primêre atlete op Saterdag 7 Maart hul talent op die baan en veld 
gewys het. Om tot by hierdie vlak van kompetisie deur te dring is op sigself 
reeds ’n groot prestasie, aangesien slegs topatlete uit verskeie streke 
kwalifiseer.

Een van die hoogtepunte vir Hoërskool Heilbron was Danie Bornman wat 
’n goue medalje en 1ste plek in paalspring (seuns O/17) verower het. Nog ’n 
sterk vertoning het van RJ Muller gekom wat ’n 2de plek in hoogspring 
(seuns O/12) behaal het. Lienke Terreblanch het ook ’n podiumplek ingepalm 

Heilbron-atlete skitter by Vrystaat 
Kampioenskappe

met ’n 3de plek in verspring (dogters O/12), 
terwyl die Sekondêre dogters-medleyspan ’n 3de 
plek losgehardloop het.

Verskeie ander atlete het ook uitstekende 
prestasies gelewer. Quasanda van Schalkwyk het 
’n 4de plek in spiesgooi (dogters O/17) behaal, 
terwyl Rudie Jonker (gewigstoot seuns O/12) en 
Diaan Briers (hoogspring seuns O/12) elk ’n 4de 
plek verower het. Briers se prestasie is besonder 
merkwaardig aangesien dit ook sy persoonlike 
beste sprong is.

In die velditems het Ernest Scheepers ’n 5de 
plek in gewigstoot (seuns O/17) behaal. Gerdus 
Engelbrecht (gewigstoot seuns O/11), Perez 
Schoeman (seuns O/13) en Shamoné Ribeiro 
(200 m dogters O/15) het elk 7de plekke behaal. 
Elsené van der Merwe het ’n 8ste plek in diskus 
(dogters O/15) verower.

Die volgende atlete het ook sterk teenstand 
gebied en 9de plekke behaal: Amoré Rochat 
(diskus), Elizma Meiring (diskus), Chrizette 
Greeff (spiesgooi) en Hanru Steyn (spiesgooi). 
Rochat het boonop ook ’n 10de plek in 
gewigstoot verower.

Volgens die skool is hulle besonder trots op 
elke atleet wat die geleentheid gehad het om 
Hoërskool Heilbron op provinsiale vlak te 
verteenwoordig. Die prestasies is ’n bewys van 
harde werk, toewyding en ’n sterk 
atletiektradisie by die skool.

Die gemeenskap wil graag vir RJ Muller en 
Lienke Terblanche sterkte toewens met die SA's 

KENNISGEWINGS

BIBLIOTEEK OOPBIBLIOTEEK OOP
Piercestraat 66 • Heilbron

Heilbron Biblioteek is VYF DAE 
per week oop vir die publiek en die tye is as volg:

Maandae tot Vrydae - 09:00 - 13:00 
(Volwassenes) en 14:00 - 17:00 (Kinders)

Biblioteek is gesluit op Saterdae, Sondae & 
openbare vakansiedae.

SMALLS

BAAL / 
SNY & 

BAAL ...
Vir sny-, hark- 
en baalwerk.

Kontak Evert 
Kleynhans

072 018 3685 
Heilbron

BAAL / SNY & BAAL
Vir die maak van voer, vanaf 

sny tot baal of slegs baal. 1.2m bale 
(tou/net). Velde of wenakkers. 

Petrus Steyn, Frankfort, 
Heilbron en Lindley.
KONTAK JACO MEIRING 

082 851 6158 OF 
PIET MEIRING 082 571 4191
peerlandhandel@gmail.com

DIENSTE
HEILBRON ROLBAL-KLUBHUIS

Geskik vir ongeveer 70 mense. 
Ingesluit volledige eetgerei, stoof en 

2 oonde,  gelisensieerde 
kroeg beskikbaar.

Sonja Muller 081 849 1877                                                             

TE HUUR

Menings en opinies wat uitgespreek word in briewe en Menings en opinies wat uitgespreek word in briewe en 
rubrieke, is dié van die individue en weerspieël nie rubrieke, is dié van die individue en weerspieël nie 

noodwendig die siening van die redaksie nie.noodwendig die siening van die redaksie nie.

geklassifiseerd
Die Heilbron Herald word uitgegee en gedruk 

deur die eienaars Heilbron Herald (Edms) Bpk,  
Elsstraat 44, Posbus 166, Heilbron

• Christelle heraldoffice@heilbron.co.za  - (Bestellings ens.)

• Hendie heraldnuus@heilbron.co.za - 
(Koerantbydraes)  

• Cara heraldgraphics2@heilbron.co.za - 
(Wyeformaat drukwerk, plakkers ens.)  

• Elsabé heraldgraphics2@heilbron.co.za  - 
(Wyeformaat drukwerk, plakkers ens.)

WhatsApp Nr. 066 056 1601
• heraldnuus@heilbron.co.za  - 
(Koerantbydraes, advertensies)

 
Koerant sirkuleer in Heilbron, Petrus Steyn, 
Frankfort, Reitz en asook digitaal versprei 
op Heilbron se Facebook-blad en webwerf.

BESIGHEIDSURE 
Maandae - Vrydae: 

08:00 -16:30 
Saterdae: 09:00 -12:00

 Elsstraat 42,  Heilbron 
 Tel: 058 853 0006

TE HUUR
Rooigras weidig te huur.

Kontak 083 688 8256

LIQUIDATION AND 
DISTRIBUTION ACCOUNTS IN 
DECEASED ESTATES LYING FOR 
INSPECTION
In the Estate of the Late:
Surname: VILJOEN
First names: JURIE
Estate number: 3980/2020 
Identity / passport number: 630727 5062 084 
Date of death: 17/06/2020
Last address: FARM ROOIWAL, 
DISTRICT KOPPIES
The FIRST AND FINAL Liquidation and Distribution 
Account in this estate will be open for inspection for a 
period of 21 days from 13 March 2026 at the office of 
the Master of the High Court Bloemfontein and the 
Magistrate's Office, Koppies.
NAME AND ADDRESS OF EXECUTOR OR 
AUTHORISED AGENT: 
AMANDA ANNE SCHUTTE,
40 CHURCH STREET, HEILBRON, 9650
CORNELIUS & PARTNERS INC
P.O BOX 205/591, HEILBRON, 9650
E-MAIL: aktesb@corven.co.za
TELEPHONE: 058 852 2035 
DATE SUBMITTED: 2026/03/04

Form JJJ
NOTICE IN TERMS OF 
REGULATION 68 OF THE DEED 
REGISTRIES ACT, 1937, IN 
REGARDS TO A LOST OR 
DESTROYED DEED
Notice is hereby given in terms of regulation 68 of the 
Deeds Registries Act, 1937, of the intention to apply for 
the issue of a certified copy of Deed of Transfer 
Number T10205/2005 passed by
NAPO ABIEL THEJANE
Identity Number: 730325 5446 081
And
MATSHEDISO ELIZABETH THEJANE
Identity Number: 710128 0545 087
Married in Community of Property to each other
in favour of
LELOKO CHRISTIAN MAKHALEMA
Identity Number: 520927 5430 082
And
ANNA MABONE MAKHALEMA
Identity Number: 580826 0783 080
Married in Community of Property to each other
in respect of
ERF 1020 HEILBRON EXTENSION 15, DISTRICT 
HEILBRON, PROVINCE FREE STATE
IN EXTENT 990 (NINE HUNDRED AND NINETY) 
SQUARE METRES
which has been lost or destroyed.
All interested persons having objection to the issue of 
such copy are hereby required to lodge the same in 
writing with the Registrar of Deeds at Bloemfontein 
within two weeks from the date of publication of this 
notice.
Dated at Bloemfontein on 02 March 2026
APPLICANT DETAILS:
CHRISTNA SOPHIA BOTHA (LPCM – 60739)
APPLICANT: 
BEZUIDENHOUT INC. ATTORNEYS
ADDRESS: 104 KELLNER STR., 
WESTDENE, BLOEMFONTEIN
E-MAIL ADDRESS: convey1@bezuidenhouts.co.za
CONTACT NUMBER: (051) 448 9755

AUCTION
IN THE HIGH COURT OF SOUTH AFRICA (FREE STATE DIVISION, BLOEMFONTEIN)
Case No: 2108/2020
In the matter between:
ABSA HOME LOANS GUARANTEE COMPANY (RF) PROPRIETARY LIMITED
ABSA BANK LIMITED
Second Execution Creditor
and
JAN ADRIAAN DU PLESSIS KLOPPERS
First Judgment Debtor
ISABEL CHRISTINA KLOPPERS
Second Judgment Debtor
NOTICE OF SALE IN EXECUTION IMMOVABLE PROPERTY
In pursuance of judgments granted by this Honourable Court on 30 April 2021 and 8 December 2022, and a 
Warrant of Execution issued thereafter, the undermentioned immovable property will be sold in execution 
subject to a reserve price in the amount of R3 482 000.00, by the Sheriff of the High Court HEILBRON at 
THE MAGISTRATE'S COURT, 32 ELS STREET, HEILBRON on 23 MARCH 2026 at 13H15, to the highest 
bidder.
Full Conditions of Sale may be inspected at the offices of the SHERIFF OF THE HIGH COURT, HEILBRON: 
22 DE WET STREET, REITZ, whom shall hold the sale and shall read out the Conditions of sale prior to the 
sale in execution.
The Sheriff, Execution Creditor and/or the Execution Creditor’s Attorneys do not give any warranties with 
regard to the description and/or improvements of the immovable property.
(1)   A UNIT CONSISTING OF –
 (A)  SECTION NO. 1 As shown and more fully described on Sectional Plan No. SS132/2014, in the scheme 
known as Ridge View in respect of the land and building or buildings situated at Vaaldam Extension 3, 
Metsimaholo Local Municipality of which section the floor area, according to the said Sectional Plan, is 333 
(Three Hundred and Thirty Three) Square Metres in Extent; and 
(B)  An undivided share in the common property in the scheme apportioned to the said section in accordance 
with the participation quota as endorsed on the said Sectional Plan.
Held by deed of Transfer Number ST4926/2017 and subject to such conditions as set out in the aforesaid deed 
and further subject to the restrictive condition that the above section may not be alienated separately from 
Section 2 Ridge View
(2)   A UNIT CONSISTING OF –
(A)  Section No. 2 as shown and more fully described on Sectional Plan No. SS132/2014, in the scheme 
known as Ridge VIew in respect of the land and building or buildings situated at Vaaldam Extension 3, 
Metsimaholo Local Municipality of which section the floor area, according to the said Sectional Plan, is 51 
(Fifty One) Square Metres in Extent; and 
(B)  An undivided share in the common property in the scheme apportioned to the said section in accordance 
with the participation quota as endorsed on the said Sectional Plan.
Held by Deed of Transfer Number ST4926/2017 and Subject to such conditions as set out in the aforesaid deed 
and further subject to the restrictive condition that the above section may not be alienated separately from 
Section 1 Ridge View
(3)   AN EXCLUSIVE USE AREA DESCRIBED AS Y1, Measuring: 1421 (One Thousand Four Hundred 
and Twenty One) Square Metres, being as such part of the common property, comprising the land and the 
scheme known as Ridge View in Respect of the land and building or buildings situated at Vaaldam Extension 
3, Metsimaholo Local Municipality, as shown and more fully described on Sectional Plan No. SS132/2014
Held by notarial Deed of Cession Number SK207/2017S and subject to such conditions as set out in the 
aforesaid deed (also known as: 64 Ridge View, Vaaldam Extension 3, Free State) 
Magisterial District:  Metsimaholo
Zoning:  Residential
Improvements:  (Not Guaranteed)
Main Dwelling: Entrance Hall, Lounge, Dining Room, Kitchen, Scullery, 4 Bedrooms, 3 Bathrooms, Separate 
Toilet, 2 Balconies/Patios
VELILE TINTO AND ASSOCIATES INC.
TINTO HOUSE C/O SOLOMON MAHLANGU (PREVIOUSLY HANS STRIJDOM) & 
DISSELBOOM STREETS  0062
WAPADRAND, PRETORIA
DX 178, PRETORIA
P.O Box 733, 
0050, Wapadrand, Pretoria
Tel: (012) 807 3366 (Ext. 519)
Litigation direct fax: (012) 807 5299
Email: service@tintolaw.co.za
Ref: U22929/DBS/S BALKISHUN/CEM

VORM JJJ
VERLORE OF VERNIETIGDE 
TITELBEWYS
Hiermee word kennis gegee dat kragtens die bepalings 
van Regulasie 68 van die Registrasie van Aktes Wet, 
1937, dit die voorneme is om aansoek te doen om die 
uitreiking van ‘n gesertifiseerde afskrif van T2737/1972 
geregistreer in die naam van PETRUS JOHANNES 
SLABBERT gebore op 26 September 1949 
(Identiteitsnommer: 490926 5015 08 9) 
BLANKE GROEP, 
ten aansien van sekere GEDEELE 1 van die plaas 
VAN ROOYENS WONING 513, DISTRIK REITZ, 
PROVINSIE VRYSTAAT wat verlore geraak het of 
vernietig is.
Alle belanghebbendes wat teen die uitreiking van 
sodanige afskrif beswaar het, word hierby versoek om 
dit skriftelik in te dien by die Registrateur van Aktes: 
Vrystaat te Bloemfontein binne twee weke vanaf datum 
van publikasie van hierdie kennisgewing.
Gedateer te Reitz op hede die 6de dag van Maart 2026.
BLIGNAUT & WESSELS PROKUREURS
29 SAREL CILLIERS STRAAT, REITZ, 9810
bligwes07@gmail.com 
TEL: 058 863 2884 / 5

VORM JJJ
VERLORE OF VERNIETIGDE 
TITELBEWYS
Hiermee word kennis gegee dat kragtens die bepalings 
van Regulasie 68 van die Registrasie van Aktes Wet, 
1937, dit die voorneme is om aansoek te doen om die 
uitreiking van ‘n gesertifiseerde afskrif van 
T11138/1973 geregistreer in die naam van 
PETRUS JOHANNES SLABBERT gebore op 
26 September 1949, 
(Identiteitsnommer: 490926 5015 08 9), 
BLANKE GROEP,
ten aansien van sekere RESTANT van die plaas 
VAN ROOYENS WONING 513, DISTRIK REITZ, 
PROVINSIE VRYSTAAT wat verlore geraak het of 
vernietig is.
 Alle belanghebbendes wat teen die uitreiking van 
sodanige afskrif beswaar het, word hierby versoek om 
dit skriftelik in te dien by die Registrateur van Aktes: 
Vrystaat te Bloemfontein binne twee weke vanaf datum 
van publikasie van hierdie kennisgewing.
 Gedateer te Reitz op hede die 6de dag van MaarT 2026.
BLIGNAUT & WESSELS PROKUREURS
29 SAREL CILLIERS STRAAT, REITZ, 9810
bligwes07@gmail.com
TEL: 058 863 2884 / 5

RIEMLAND JAGTERSVERENIGING
2026 JAARPROGRAM

Vir meer navrae skakel:
Hennie Fourie (Voorsitter): 082 775 1922

7 Februarie,  09:00  Pretskiet
14 Februarie, 10:00  .22, Jaggeweer & Handwapen sportskiet
14 Maart,  09:00  Skietoefening
21 Maart,  10:00  .22, Jaggeweer & Handwapen sportskiet
11 April,  09:00  Riemland Ope Prysskiet/Spanskiet
16 Mei,  09:00  Chasa Kwalifisering/verbetering
6 Junie,  10:00  .22, Jaggeweer & Handwapen sportskiet
11 Julie,  09:00  langafstandskiet
15 Augustus,  10:00  .22, Jaggeweer & Handwapen sportskiet
12 September, 09:00  Jeugskietdag
3 Oktober,  09:00  Groepering skiet/ trofee meet
6 November,  18:30  Jaarvergadering: Riemland Tak

WINKELURE

Elsstraat 44, Heilbron  |  Tel: 058 852 3033
E-Pos: heraldwinkel@heilbron.co.za 

Maandae - Donderdae: 07:30 - 17:00
Vrydae: 07:30 - 16:30

Saterdae: 08:30  - 13:00

Die jaarlikse Ryder Cup tussen 
Frankfort en Heilbron het 
verlede Vrydag en Saterdag 

op Heilbron plaasgevind en het weer vir 
opwindende gholf en goeie sportgees 
tussen die twee dorpe gesorg.

Aanvanklike reën het spel effens 
vertraag, maar sodra die weer opgeklaar 
het, kon die kompetisie voortgaan. Die 
eerste dag se spel het uit dubbels-
spanwedstryde bestaan en ná ’n taai 
stryd het die twee spanne die dag 
gelykop afgesluit.

Die tweede dag het net soveel 
spanning opgelewer, met spelers van 
beide dorpe wat alles gegee het om die 
gesogte beker te wen. Ná ’n reeks 
mededingende wedstryde het Frankfort 
uiteindelik die oorhand gekry en 
Heilbron met 31 punte teenoor 29 
geklop.

Die Ryder Cup het oor die jare ’n 
jaarlikse instelling geword wat nie net 
oor gholf gaan nie, maar ook oor die 
kameraadskap en goeie gees tussen die 
twee gemeenskappe. Hierdie keer het 
Frankfort – ongelukkig vir Heilbron, 

Frankfort wen Ryder 
Cup teen Heilbron

Henrico Schultz Frankfort se kaptein neem die beker in ontvangs van 
Jackie Leonard Heilbron se kaptein.

maar gelukkig vir hulself – daarin geslaag om die beker weer 
terug Frankfort toe te neem.

Die twee spanne sal volgende jaar weer kragte meet, 
wanneer die tradisie van hierdie gewilde inter-dorp 
gholfkompetisie voortgesit word.


